Hvað er ILGA-Evrópa?

ILGA-Evrópa er Evrópudeild Alþjóðasamtaka lesbía og homma (ILGA). Við vinnum að jafnrétti og mannréttindum samkynhneigðra, tvíkynhneigðra og transgender-fólks í Evrópu. Við erum frjáls og óháð regnhlífasamtök aðildarfélaga okkar í Evrópu og erum í forsvari þeirra þar í álfu. Aðildarfélög Evrópudeildar ILGA eru rúmlega 200 talsins.

Hugsjónir okkar:

ILGA-Evrópa vinnur að því skapa heim sem virðir mannréttindi og jafnrétti allra, heim þar sem allir menn njóta jafnréttis án kúgunar, hver svo sem kynhneigð þeirra er eða hvaða kyngervi þeir skynja eða tjá.

Markmið okkar:

- að vera rödd þeirra innan samtaka Evrópuríkja sem verða fyrir mismunun vegna kynhneigðar sinnar eða þess kyngervis sem þeir skynja eða tjá,

- að vinna að jafnrétti og berjast gegn mismunun með því að beita pólitískum þrýstingi og upplýstri umræðu gagnvart opinberum stofnunum í Evrópu, í fjölmiðlum og annars staðar í samfélaginu,

- að styrkja mannréttindasamtök í Evrópu til þess að berjast gegn mismunun og kúgun, sem beinist að kynhneigð og kyngervi eins og menn skynja það eða tjá, með samvinnu í gegnum tengslanet, með miðlun upplýsinga og skipulagðri fræðslu.

Hvers vegna er þörf á ILGA-Evrópu?

- vegna þess að enn verða samkynhneigðir, tvíkynhneigðir og transgender-fólk fyrir mismunun og kúgun í Evrópu, svo sem í atvinnulífi, í heilbrigðiskerfi, í húsnæðismálum, hvað varðar eftirlaun og almannatryggingar svo og aðgang að annarri þjónustu og gæðum,

- vegna þess að enn er langt frá því að Evrópa sé álfa án misréttis, fordóma og ofbeldis gegn samkynhneigðum, tvíkynhneigðum og transgender-fólki,

- vegna þess að mismunun á grundvelli kynhneigðar og kyngervis, eins og menn skynja það eða tjá, er ekki að fullu viðurkennd staðreynd né bönnuð innan samtaka Evrópuríkja og í mörgum löndum Evrópu, 

- vegna þess að enn njóta fjölskyldur samkynhneigðra og börn þeirra ekki fullrar viðurkenningar, né er reisnar þeirra og virðingar að fullu gætt.

- vegna þess að hatursfullar staðhæfingar, niðurlæging og jafnvel ofbeldi og morð eru enn hlutskipti samkynhneigðra, tvíkynhneigðra og transgender-fólks í Evrópu.

Aðild

Allir einstaklingar eða samtök, sem styðja markmið okkar og sjónarmið, geta orðið aðilar að ILGA-Evrópu. Allir aðilar að Alþjóðasamtökum samkynhneigðra (ILGA) sem eru frá Evrópu verða sjálfkrafa meðlimir ILGA-Evrópu.

Ólíkar tegundir aðildar:

- full aðild býðst öllum frjálsum félagasamtökum samkynhneigðra, tvíkynhneigðra og transgender-fólks, að meðtöldum sérstökum hópum innan slíkra samtaka.

- einstaklingsaðild býðst öllum einstaklingum.

- aukaaðild býðst öllum öðrum félögum, svo sem fyrirtækjum, opinberum stofnunum/samtökum eða sjálfboðaliðafélögum, öðrum en félögum samkynhneigðra, tvíkynhneigðra og transgender-fólks.

Nánari upplýsingar og umsóknareyðublöð:

www.ilga.org/member.asp
Þú getur gerst virkur þátttakandi og styðja ILGA-Evrópu með því að:

- gerast félagi í ILGA eða ganga í eitthvert aðildarfélag þess í landi þínu,

- fá fréttir af starfinu með því að gerast áskrifandi að mánaðarlegum netfréttum samtakanna eða tímariti,

- skoða vefsíðu samtakanna og hjálpa okkur við að uppfæra hana með upplýsingum frá þínu landi,

- taka þátt í ársþingi samtakanna,

- láta fjárstyrk af hendi rakna,

- Með því að gerast stuðningsaðili (Scolarship Angel) þingfulltrúa frá fátækari ríkjum á ársþingi okkar sem ekki getað kostað þátttöku sína sjálf.

- gerast sjálfboðaliði.

Allar upplýsingar, m.a. um banka, er að finna á vefsíðu okkar:

www.ilga-europe.org
